
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՐԴՈՒ ԻՐԱՎՈՒՆՔՆԵՐԻ ՊԱՇՏՊԱՆՈՒԹՅԱՆ ԱԶԳԱՅԻՆ  ՌԱԶՄԱՎԱՐՈՒԹՅՈՒՆԸ ԵՎ ԴՐԱ ԻՐԱԿԱՆԱՑՄԱՆ 2020-2022 ԹՎԱԿԱՆՆԵՐԻ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	հ/հ
	Առաջարկության հեղինակը¸ Գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունը

	
	1.
	2.
	3.
	4.

	1. 
	ՀՀ էկոնոմիկայի նախարարություն 

2019թ. նոյեմբերի 20-ի թիվ 04/11868-2019 գրություն 
	1.Ռազմավարության IV բաժնի 2.5 (Տնտեսական իրավունքներ) ենթաբաժնում հստակեցնել Հանձնաժողովին առնչվող մասը՝ մասնավորապես նշելով հանձնաժողովի ամբողջական անվանումը, քանի որ գործողությունների ծրագրի՝ տնտեսական գործունեության ազատությանը վերաբերող հատվածում ներառված են և´ Տնտեսական մրցակցության պաշտպանության պետական հանձնաժողովին, և´ Հանրային ծառայությունները կարգավորող հանձնաժողովին վերապահված  գործողություններ։

2. 
Գործողությունների ծրագրի 85-րդ և 86-րդ կետերում «Ակնկալվող անմիջական արդյունք» սյունակում «Ազգային ժողով» բառերը փոխարինել «ՀՀ կառավարություն» բառերով, իսկ «Վերջնաժամկետ» սյունակում «երրորդ» բառը փոխարինել «երկրորդ» բառով։
	Ընդունվել է մասնակի
	Հարկ է նշել, որ Գործողությունների ծրագրի 85-րդ և 86-րդ կետերով նախատեսված միջոցառումներով փոփոխությունների փաթեթը ՀՀ Ազգային ժողով  ներկայացնելը որպես գործողության իրականացման անմիջական արդյունք սահմանելը՝ հնարավորություն է տալիս չափելու գործողության իրականացումը, ինչպես նաև նախագիծը, հանդիսանալով ՀՀ կառավարության գործողությունների ծրագիր պետք է ներկայացնի ՀՀ կառավարության հանձնառությունը   իրականացնելու միջոցառման՝  իր իրավասությանն առնչվող գործողությունները, ընդհուպ մինչև փաթեթը, իր կողմից ընդունելի տարբերակով Ազգային ժողով ներկայացնելը: 

	2. 
	ՀՀ տնտեսական մրցակցության պաշտպանության պետական հանձնաժողով

2019թ. նոյեմբերի 26-ի թիվ 2811-2019 գրություն 
	Առաջարկություններ և դիտողություններ չկան:


	-
	-

	3. 
	ՀՀ պաշտպանության նախարարություն

2019թ. նոյեմբերի 26-ի թիվ

ՊՆ/510/2624-2019

գրություն 
	1.Գործողությունների ծրագրի 2-րդ կետի «ակնկալվող անմիջական արդյունք» բաժնի 1-ին կետում նշված 80%-ը դարձնել 60%: 

2.
Գործողությունների ծրագրի 3-րդ կետի «ակնկալվող անմիջական արդյունք» բաժնի 2-րդ կետը հանել:

3.
Գործողությունների ծրագրի 11-րդ կետի
և 27-րդ կետի «ակնկալվող անմիջական արդյունք» բաժնի 3-րդ կետերում նշված ՀՀ ռազմական ոստիկանության 35 բաժիններ/բաժանմունքները վերախմբագրել                ՀՀ ռազմական ոստիկանության 13 բաժիններում, 3 բաժանմունքներում և 1 զորամասում, յուրաքանչյուրում՝ 8 տեսախցիկ:
	Ընդունվել է 
	Նախագծում կատարվել են համապատասխան փոփոխություններ

	4. 
	ՀՀ հատուկ քննչական ծառայություն 

2019թ. նոյեմբերի 22- թիվ 18-10273գ-19

գրություն 
	Առաջարկություններ և դիտողություններ չկան:


	-
	-

	5. 
	ՀՀ ոստիկանություն 
2019թ. նոյեմբերի 20-ի թիվ

1/24/100-19 գրություն 
	Առաջարկություններ և դիտողություններ չկան:


	-
	-

	6. 
	ՀՀ ֆինանսների նախարարություն 

2019թ. նոյեմբերի 25-ի թիվ 

01/8-3/19377-2019
Գրություն 
	1. Անհրաժեշտ է Նախագիծը համապատասխանեցնել «Պետական եկա​մուտների և ծախսերի վրա ազդեցություն ունե​ցող ռազ​մա​վա​րական փաստաթղթերի մշակ​ման, ներկայացման և հսկողության իրակա​նացման մե​թո​դա​կան հրա​հանգին հավանու​թյուն տալու մասին» N 42 արձանա​գրային որոշման պահանջներին:

2. Առաջարկում ենք Նախագծի «ՀՀ մարդու իրավունքների պաշտպանության ռազմավարությունից բխող 2020-2022թթ. գործողությունների ծրագրի (այսուհետ՝ Ծրագիր) ՀՀ առողջապահության նախարարությանը վերապահված միջոցառումների՝ մասնավորապես 18-րդ կետի 3-րդ «Հոգեբուժական հաստատություններում ներդրվել են խոշտանգումների, անմարդկային կամ արժանապատվությունը նվաստացնող վերաբերմունքի մասին անանուն հաղորդումներ ներկայացնելու միջոցներ» պարբերության, 24-րդ կետի 4-րդ «Ստեղծվել է հոգեկան առողջության խնդիրներ ունեցող անձանց իրավունքների վերաբերյալ խորհրդատվություն տրամադրող թվով 00 կենտրոն» ենթակետի, 50-րդ կետի, ինչպես նաև  54,58, 59, 60, 61, 63 և 69-րդ  կետերի  «Ֆինանսավորում» սյունակից հանել «ՀՀ պետական բյուջե» բառերը, քանի որ ՀՀ Ազգային ժողովի քննարկմանը ներկայացված ՀՀ 2020 թվականի պետական բյուջեի նախագծով և ՀՀ կառավարության 10.07.2019թ. N 900-Ն որոշմամբ հաստատված ՀՀ 2020-2022թթ. պետական միջնաժամկետ ծախսերի ծրագրով վերը նշված միջոցառումների գծով գումարներ նախատեսված չեն:
Ինչպես նաև հանել Ծրագրի 35-րդ կետի «Գործողություն» սյունակի «փաստաբանների» բառը, 46 և 77-րդ կետերի «Ֆինանսավորում» սյունակում նշված «Պետական բյուջե» բառերը, քանի որ նրանցում նշված միջոցառումները վերաբերում են իրավական ակտերի մշակմանը, 72-րդ կետի «Վերջնաժամկետ» սյունակում նշված «պարբերաբար» բառը՝ հիմք ընդունելով ՀՀ 2020-2022 թվականների պետական միջնաժամկետ  ծախսերի  ծրագիրը, 76-րդ կետը:
3. Ծրագրի 23, 24 (բացառությամբ՝ 24-րդ կետի 4-րդ «Ստեղծվել է հոգեկան առողջության խնդիրներ ունեցող անձանց իրավունքների վերաբերյալ խորհրդատվություն տրամադրող թվով 00 կենտրոն» ենթակետի), 41, 49, 51, 52-րդ կետերի «Ֆինանսավորում» սյունակում նշված «ՀՀ պետական բյուջե» բառերը փոխարինել «ՀՀ պետական բյուջեից լրացուցիչ ֆինանսավորում չի պահանջվում» բառերով: 

4. Անհրաժեշտ է Ծրագրի 26, 40 և 53-րդ կետերի համապատասխանաբար  «վերապատրաստվել է հոգեբուժական հաստատությունների աշխատակիցների 00%-ը», «Վերապատրաստվել է բժշկական ոլորտի աշխատողների 30%-ը» պարբերությունների «Պատասխանատու մարմիններ» սյունակում նշված «ՀՀ առողջապահության նախարարություն» բառերը փոխարինել «ՀՀ կրթության, գիտության, մշակույթի և սպորտի  նախարարություն» բառերով:

5. Ծրագրում ՀՀ ԱՍՀ նախարարությանը վերապահված միջոցառումների վերաբերյալ հայտնում ենք հետևյալը.

Անհրաժեշտ է 20, 70, 75, 79 և 82-րդ կետերում նշված միջոցառումների «Ֆինանսավորում»  սյունակում պետական բյուջեին վերաբերող մասը վերախմբագրել՝ հաշվի առնելով ներքոհիշյալը. 

«2020թ. համար՝ պետական բյուջեով նախատեսված հատկացումների շրջանակում, 2021-2022 թվականների համար՝ ՀՀ 2020-2022 թվականների պետական միջնաժամկետ  ծախսերի  ծրագրով նախատեսված չափաքանակների շրջանակում»: 

6. Ծրագրում ամրագրված առանձին միջոցառումների իրականացումը, որով նախատեսվում է  ձերբակալված և կալանավոված անձանց դատարաններում պահելու համար նախատեսված  խցերի պայմանների բարելավում` միջազգային չափանիշներին համապատասխան (21-րդ կետ), Հատուկ քննչական ծառայության անձնակազմը օպերատիվ աշխատակիցներով համալրում (22-րդ կետ),  քննչական և դատավարական գործողությունների տեսաձայնագրման տեխնիկական միջոցների ձեռքբերում (27-րդ կետ), ճանաչման ներկայացնելու և առերեսման քննչական գործողությունները մասնակիցների՝ միմյանց տեսողական ընկալումից դուրս իրականացման նպատակով քննչական բաժինների կահավորում (28-րդ կետ), կհանգեցնի պետական բյուջեից լրացուցիչ միջոցների հատկացման անհրաժեշտության, որի ֆինանսական գնահատականը տալ հնարավոր չէ համապատասխան տվյալների բացակայության պատճառով:


	Ընդունվել է մասնակի
	Նախագծում կատարվել են համապատասխան փոփոխություններ:
Նախագծին կցվում է Գործողությունների ծրագրերի ֆինանսական գնահատականի վերաբերյալ տեղեկանքը: 

	7. 
	ՀՀ քննչական կոմիտե

2019թ. նոյեմբերի 27-ի թիվ 01/22/15200-19 գրություն
	Առաջարկություններ և դիտողություններ չկան:


	*
	*

	8. 
	ՀՀ աշխատանքի և սոցիալական հարցերի նախարարություն

2019թ. նոյեմբերի 20-ի թիվ

ԶԲ/ՀՄ-2-3/25183-2019
	Նախագծի Հավելված 1-ում Բովանդակության մեջ 2.2 կետում «Աշխատանքային իրավունքներ» բառերը փոխարինել «Աշխատանքի իրավունք» բառերով

 «Առկա իրավիճակը» գլխում նշված «ծերերի» բառերը փոխարինել «տարեցների» բառերով

 «Քաղաքացիական և քաղաքական իրավունքներ 1.1 կյանքի իրավունք» ենթագլխում հանել բաժնում «Ընտանեկան բռնության կանխարգելումը և դրա դեմ պայքար» նախադասությունը:

«Աշխատանքի իրավունք» ենթագլխում «վերահսկողություն» բառը փոխարինել «հսկողություն» բառով

«2.4. Սոցիալական ապահովության իրավունք» ենթագլխում հանել բազմազավակություն բառը: Հանել «ինչպես նաև երեխաներ ունեցող ընտանիքների սոցիալական երաշխիքների օրենսդրական հենքի բացակայությունը ընտանիքների աջակցության օրենսդրական հենքի բացակայությունը» նախադասությունը, «այդ թվում՝ բնակչության աղքատ խավի շրջանում կրթության և աշխատանքի քաջալերման, գործարարությունը խթանող ծրագրերի իրականացման միջոցով:» նախադասությունը:

«Հավասար իրավունքների եվ հավասար հնարավորությունների ապահովում» ենթագլխում «հասարակության և պետության կյանքում» բառերը փոխարինել «կյանքի բոլոր ոլորտներում» բառերով,  «պաշտպանությանն» բառը փոխարինել  «ապահովմանն» բառով, «ինչպես նաև» բառը փոխարինել «այդ թվում» բառերով: «Մտավոր խնդիրներով հաշմանդամություն ունեցող անձանց» ենթատեսքստում հանել «խնդիրներով» բառը, «մարդկանց» բառը փոխարինել «անձին» բառով, «փոխարենը ստանալ» բառերը փոխարինել «լիարժեք օգտվել անկախ կյանքի» բառերով, «համար անհրաժեշտ աջակցությունը» բառերը փոխարինել  «իրավունքից» բառով: 

Որոշման նախագծի Հավելված 2-ի 8-րդ կետի «Գործողություն» սյունակում «կենտրոններ» բառից հետո ավելացնել «և ապաստարաններ» բառերը, նույն սյունակում ավելացնել բ) կետ հետևյալ բովանդակությամբ՝ «Ընտանիքում բռնության ենթարկված անձանց, անհրաժեշտության դեպքում նրանց խնամքի տակ եղած անձանց ծառայությունների տրամադրում», «Ակնկալվող անմիջական արդյունք» սյունակում ավելացնել բ) կետ հետևյալ բովանդակությամբ՝ «օրենքով սահմանված ծառայությունների մատուցում՝ 1800 անձի համար», «Վերջնաժամկետ» սյունակում ավելացնել «2020-2022թթ. պարբերաբար» բառերը: 

12-րդ կետի «Գործողություն» սյունակում «հատուկ» բառը փոխարինել «մատչելի» բառով: 

40-րդ կետի «Ակնկալվող անմիջական արդյունք» սյունակում «00» թվերը փոխարինել «50» թվերով:

43-րդ կետից հետո ավելացնել նոր կետ հետևյալ խմբագրությամբ. «Գործողություն» սյունակում ավելացնել «ՄԱԿ-ի 2006 թ. «Հաշմանդամություն ունեցող անձանց իրավունքների մասին» կոնվենցիայի կամընտիր արձանագրության վավերացմանն ուղղված աշխատանքների իրականացում» պարբերությունը, «Ակնկալվող անմիջական արդյունք» սյունակում՝ «Հաշմանդամություն ունեցող անձանց իրավունքների և օրինական շահերի արդյունավետ պաշտպանության նոր հնարավորությունների ամրագրում» պարբերությունը, «Ակնկալվող ազդեցություն» սյունակում՝ «Նվազել են հաշմանդամություն ունեցող անձանց նկատմամբ խտրականության դեպքերը» պարբերությունը, «Պատասխանատու մարմին(ներ)» սյունակում ավելացնել «Արտաքին գործերի նախարարություն» բառերը, «Համակատարող մարմին(ներ)» սյունակում ավելացնել «ՀՀ աշխատանքի և սոցիալական հարցերի նախարարություն» բառերը, «Վերջնաժամկետ» սյունակում ավելացնել «2021թ. առաջին կիսամյակ» բառերը, «Ֆինանսավորում» սյունակում ավելացնել «Ֆինանսավորում չի պահանջվում» բառերը:

46-րդ կետի «Ակնկալվող ազդեցություն» սյունակը շարադրել հետևյալ խմբագրությամբ՝ «Կապահովվի  հոգեկան, այդ թվում` մտավոր հաշմանդամություն ունեցող անձանց որոշումների կայացման աջակցության մոդելի արդյունավետ կիրառումը»:

50-րդ կետի «Գործողություն» սյունակը շարադրել հետևյալ խմբագրությամբ՝ «Ընդլայնել երեխաներին  հոգեբուժական և վերականգնողական ծառայությունների ծածկույթը», «Ակնկալվող անմիջական արդյունք» սյունակի 1-ին կետը շարադրել հետևյալ խմբագրությամբ՝ «Ստեղծվել են մանկական հոգեբուժական ստացիոնար բաժանմունքներ բազմապրոֆիլային հիվանդանոցներում ՀՀ 3 մարզում», նույն սյունակի 2-րդ կետում «մատուցվող» բառից հետո հանել «թվով» բառը:

54-րդ կետի «Գործողություն» սյունակը շարադրել հետևյալ խմբագրությամբ՝ «Եվրոպական վերանայված սոցիալական խարտիայի 23-րդ հոդվածի վավերացման գործընթացի իրականացում», «Ակնկալվող անմիջական արդյունք» սյունակը շարադրել հետևյալ խմբագրությամբ՝ «Կառավարության որոշմամբ վավերացված է Խարտիայի 23-րդ հոդվածը, որով ամրագրված է, որ Կողմերը ընդունում և խրախուսում են տարեց մարդկանց սոցիալական պաշտպանվածության իրավունքի ապահովմանն ուղղված միջոցառումները», «Ակնկալվող ազդեցություն» սյունակը շարադրել հետևյալ խմբագրությամբ՝ «Բարելավվել է տարեց մարդկանց կյանքի որակը, սոցիալական իրավունքների պաշտպանվածության մակարդակը», «Համակատարող մարմին(ներ)» սյունակում ավելացնել «ԱԳՆ» բառը, «Վերջնաժամկետ» սյունակում ավելացնել «2022թ. երկրորդ կիսամյակ» բառերը, «Ֆինանսավորում» սյունակը շարադրել հետևյալ խմբագրությամբ՝ «Ֆինանսավորում չի պահանջվում»:

62-րդ կետի «Ակնկալվող ազդեցություն» սյունակում «նվազել են» բառերից հետո ավելացնել «կրթության առանձնահատուկ պայմանների» բառերը:

69-րդ կետը հանել:

70-րդ կետի «Ակնկալվող անմիջական արդյունք» սյունակի 1-ին կետում «վերաբերյալ» բառից հետո հանել «00 քանակի» բառերը, նույն սյունակի 2-րդ կետում «վերաբերյալ» բառից հետո հանել «00 քանակի» բառերը, 3-րդ կետը հանել, «Վերջնաժամկետ» սյունակում ավելացնել «2022թ. առաջին կիսամյակ» բառերը:

71-րդ կետը հանել:

72-րդ կետի «Գործողություն» սյունակում «պետական» բառից հետո հանել «տարիքային» բառը, «Ակնկալվող անմիջական արդյունք» սյունակում «Միջին» բառից հետո հանել «տարիքային» բառը, «Ակնկալվող ազդեցություն» սյունակում «միջին» բառից հետո հանել «տարիքային» բառը,

74-րդ կետի «Ակնկալվող ազդեցություն» սյունակը շարադրել հետևյալ խմբագրությամբ՝ «Անապահով ընտանիքները հաղթահարել են աղքատությունը»:

76-րդ կետը հանել:

77-րդ կետի «Վերջնաժամկետ» սյունակում ավելացնել «2022թ. 1-ին կիսամյակ» բառերը:

79-րդ կետի «Ակնկալվող անմիջական արդյունք» սյունակի 2-րդ կետում «վերաբերյալ» բառից հետո ավելացնել «տարեկան» բառը, 3-րդ կետում «վերաբերյալ» բառից հետո ավելացնել «տարեկան» բառը, 4-րդ կետում «վերաբերյալ» բառից հետո ավելացնել «տարեկան» բառը:

81-րդ կետը հանել:

82-րդ հետի «Պատասխանատու մարմին(ներ)» սյունակում հանել «ՀՀ աշխատանքի և սոցիալական հարցերի նախարարություն» բառերը:
	Ընդունվել է մասնակի
	Նախագծում կատարվել են համապատասխան փոփոխությունները:



	9. 
	ՀՀ կրթության գիտության մշակույթի և սպորտի նախարարություն 

2019թ. նոյեմբերի 22-ի թիվ 01/10.2/27325-19 գրություն
	ՀՀ կառավարության որոշման նախագծի 1-ին կետի 2-րդ ենթակետով հաստատվող հավելվածի 40-րդ կետի ակնկալվող անմիջական արդյունք բաժնի վերջին՝ «վերապատրաստվել է կրթության բնագավառի աշխատողների» կետում նշել 10%: Միաժամանակ, առաջարկում եմ հավելվածից հանել 63-րդ կետը, քանի որ նշյալ կետով նախատեսված միջոցառումը կարող է քննարկվել չափորոշիչների մշակման գործընթացում:


	Ընդունվել է
	Նախագծում կատարվել են համապատասխան փոփոխություններ


	10. 
	ՀՀ հանրային ծառայությունները կարգավորող հանձնաժողով

2019թ. նոյեմբերի 22-ի թիվ

ՍԱ/34.1-Մ2-6/3558-19 գրություն
	Ծրագրի 83-րդ կետով նախատեսվում է մինչև 2021 թվականի 2-րդ կիսամյակը «օրենսդրորեն հստակեցնել հանրային ծառայություններ մատուցող կազմակերպությունների կողմից տնտեսավարողներին ծառայությունների մատուցման պայմանները, կարգը և ժամկետները»՝ որպես պատասխանատու մարմին նշելով ՀՀ հանրային ծառայությունները կարգավորող հանձնաժողովին։

Նախևառաջ հարկ է նշել, որ կետի բովանդակությունից անհասկանալի է, թե ինչ է ենթադրում համապատասխան պայմանները, կարգը և ժամկետները «օրենսդրորեն ամրագրելը»։ Մասնավորապես, «Նորմատիվ իրավական ակտերի մասին» օրենքով սահմանված հասկացությունների համատեքստում հանձնաժողովի կողմից ընդունված նորմատիվ իրավական ակտերը, որոնցով, ի դեպ, արդեն իսկ սահմանված են ծրագրով մատնանշված կարգավորման ենթակա պայմանները, կարգը և ժամկետները, հանդիսանում են օրենսդրության մաս։ 

Եթե խոսքը վերաբերում է նշվածն օրենսդրական ակտերով կարգավորելուն, ապա հարկ է նշել, որ այն խիստ խնդրահարույց է, և անձանց իրավունքների պաշտպանությանը նպաստելու փոխարեն կարող է էապես խոչընդոտել դրան։ Մասնավորապես, ինչպես արդեն նշվեց, էներգետիկայի բնագավառում և ջրային ոլորտում մատակարար (ծառայություններ մատուցող) կազմակերպությունների և սպառողների (ծառայություններ ստացողների) հարաբերությունները կարգավորվում են հանձնաժողովի մի շարք իրավական ակտերով, որոնց պահանջների կատարումը մշտապես գտնվում է հանձնաժողովի հսկողության ներքո։ Ընդ որում, նշված իրավական ակտերի բարելավմանն ուղղված աշխատանքները ևս մշտապես գտնվում են հանձնաժողովի ուշադրության կենտրոնում, և հանձնաժողովը պարբերաբար, համագործակցելով սպառողների շահերը պաշտպանող հասարակական կազմակերպությունների և այլ շահագրգիռ մարմինների հետ, վերլուծելով նաև ստացված դիմում-բողոքների առարկաների ծագման իրավական և կազմակերպական պատճառները, վերանայում է հիշյալ իրավական ակտերը՝ մատակարար-սպառող հարաբերություններում ծառայություններից օգտվողների համար մի շարք գործընթացներ առավել պարզեցնելու և կատարելագործելու նպատակով։
Որպես նշվածի օրինակ կարող են ծառայել էլեկտրական ցանցին միացման գործընթացի բարելավման ուղղությամբ կատարված աշխատանքները։ Ընդ որում, այս ցուցիչը հաշվի է առնվում նաև Համաշխարհային բանկի խմբի «Գործարարությամբ զբաղվելը»   զեկույցներում։

Հաշվի առնելով նշված ցուցիչի վրա ազդեցություն ունեցող գործոնները, համագործակցելով «Հայաստանի էլեկտրական ցանցեր» ՓԲԸ-ի հետ` հանձնաժողովը դեռևս 2011 թվականից՝ նշված գործընթացի բարելավման ուղղությամբ մի շարք փոփոխություններ է կատարել էլեկտրական ցանցին նոր սպառողների սպառման համակարգերի միացմանն առնչվող իրավական ակտերում, որոնք հիմք են հանդիսացել «Գործարարությամբ զբաղվելը»  զեկույցի «Էլեկտրականության միացում» ցուցիչի մասով Հայաստանի Հանրապետության դիրքի էական բարելավման համար: Մասնավորապես, հանձնաժողովի որոշումներով պարբերաբար նվազեցվել են նոր սպառողների սպառման համակարգերն էլեկտրական ցանցին միացնելու նպատակով միացման և մատակարարման պայմանագրեր կնքելու  առավելագույն ժամկետները, հստակեցվել և կրճատվել են նոր սպառողների էլեկտրական ցանցին միացման գործընթացները,  ներդրվել է դիմումների ներկայացման և պայմանագրերի կնքման էլեկտրոնային համակարգ: 

2017 և 2018 թվականների ընթացքում շարունակվել են բարեփոխումները, որոնց արդյունքում էլեկտրական ցանցին միացման ժամկետները կրճատվել են  55 օրով,  իսկ գործընթացները՝ 1-ով: Արդյունքում, 2019 թվականի հիշյալ զեկույցի «Էլեկտրականության միացում» ցուցիչի մասով Հայաստանի Հանրապետության դիրքը բարելավվել է 49 կետով՝ 66-ից բարձրանալով մինչև 17-րդ հորիզոնական։
Նշվածը և շատ այլ ոլորտային բարեփոխումներ հնարավոր են եղել իրականացնել հանձնաժողովի նորմատիրվ իրավական ակտերի փոփոխման գործընթացի ճկնության շնորհիվ։ Օրենսդրական ակտով ծրագրի 83-րդ կետով նշված հարաբերությունների կարգավորումը, ելնելով այդ ակտերի փոփոխման՝ օրենքով նախատեսված ընթացակարգերի բարդությունից ու տևողությունից, էապես կխոչընդոտի (որոշ դեպքերում անգամ անհնարին կդարձնի) հանրային ծառայությունների ոլորտում գործող կազմակերպությունների և վերջիններիս «ծառայություններից օգտվող անձանց»՝ տնտեսվարողների հարաբերություններում ծագած խնդիրների արագ իրավական լուծմանը և ի շահ այդ անձանց համապատասխան կարգավորումների կատարելագործմանը։

Ուստի, վերը նշված հիմնավորումների համատեքստում, ծրագրի 83-րդ կետում նշված «գործողության» ներառումը համարում ենք ոչ նպատակահարմար։

Միաժամանակ, չնայած ՀՀ արդարադատության նախարարի գրությամբ ՀՀ վարչապետի աշխատակազմի ղեկավարը տեղեկացվել է, որ ծրագիրը շրջանառվել է շահագրգիռ պետական մարմինների միջև, այդուհանդերձ հարկ է նշել, որ ծրագիրը հանձնաժողովի կարծիքին երբևէ ներկայացված չի եղել։ Մինչդեռ, ելնելով պետական մարմինների փոխգործունեությունը և նմանատիպ կարևոր փաստաթղթերի մշակումը առավել արդյունավետ կազմակերպելու անհրաժեշտությունից, նպատակահարմար ենք գտնում հանձնաժողովի կողմից «կատարման ենթակա» գործողություններ նախատեսող դրույթներ սահմանելիս՝ այդ փաստաթղթերը քննարկել նաև վերջինիս հետ։

	Ընդունվել է

Ընդունվել է ի գիտություն 
	Նախագծում կատարվել են համապատասխան փոփոխություններ

	11. 
	ՀՀ տարածքային կառավարման և ենթակառուցվածքների նախարարություն 

2019թ. նոյեմբերի 22-ի թիվ

01/21.1/20952-19 գրություն
	Առաջարկություններ և դիտողություններ չկան:


	-
	-

	12. 
	Հեռուստատեսության եւ ռադիոյի հանձնաժողով

2019թ. նոյեմբերի 21-ի թիվ 01-639 գրություն 
	Առաջարկություններ և դիտողություններ չկան:


	-
	-

	13. 
	ՀՀ առողջապահության նախարարություն
2019թ. նոյեմբերի 20-ի թիվ

ԱԹ/11.1/22073-2019 գրություն
	Որոշման նախագծի Հավելված 2-ի 7րդ կետի  «Գործողություններ» բաժնում ավելացնել «բուժաշխատողների  համար» բառերը: 7-րդ կետի«Ակնկալվող անմիջական արդյունք» բաժնում «Վերապատրաստել» բառը փոխարինել «Վերապատրաստվել» բառով:

9-րդ կետի  «Համակատարող մարմին» բաժնում ավելացնել «Առողջապահության» բառը: 

16րդ կետի «Համակատարող մարմին» բաժնում ավելացնել «Առողջապահության նախարարություն» բառերը: 

Հանել 23րդ կետը: 

Հանել 24րդ կետը: 

Հանել 25րդ կետի «Ակնկալվող անմիջական արդյունք» բաժնի  «4.Ստեղծվել է հոգեկան առողջության խնդիրներ ունեցող անձանց իրավունքների վերաբերյալ խորհրդատվություն տրամադրող թվով 00 կենտրոն» նախադասությունը:

Հանել 27րդ կետի Համակատարող մարմին» բաժնի 7րդ ենթակետի «ՀՀ առողջապահության նախարարություն» բառերը:  

Հանել 48րդ կետը: 

Հանել 50րդ կետը: 

51րդ կետի «Գործողություններ» բաժնում «Ստեղծել երեխաների հոգեբուժական և վերականգնողական սպասարկման կենտրոններ» բառերը փոխարինել «Ստեղծել երեխաների հոգեբուժական հիվանդանոցային» բառերով: 51րդ կետի «Կատարման ժամկետ» բաժինը շարադրել հետևյալ խմբագրությամբ՝ «1.2022 թվականի 1-ին  կիսամյակ  2. 2020 թվականի 2-րդ  կիսամյակ»: 51րդ կետի «Գործողություններ» բաժնում ավելացնել նոր կետ՝ «Բարձրացնել հանրային իրազեկվածությունը պալիատիվ բժշկական օգնության և սպասարկման մասին»: 51րդ կետի «Գործողություններ» բաժնում «Ապահովել  բժշկական օգնության» բառերը փոխարինել «Ապահովել պալիատիվ բժշկական օգնության» բառերով:


	Ընդունվել է
	Նախագծում կատարվել են համապատասխան փոփոխություններ:



	14. 
	ՀՀ քննչական կոմիտե

2019թ. նոյեմբերի 27-ի թիվ 01/22/15200-19 գրություն
	Առաջարկություններ և դիտողություններ չկան:


	-
	-

	15. 
	ՀՀ պետական եկամուտների կոմիտե
	Ծրագրի 84-րդ կետով առաջարկվում է Եվրասիական տնտեսական միության մաքսային կարգավորումների վերաբերյալ իրազեկությունը բարձրացնելու նպատակով մաքսատներում փակցնել Եվրասիական տնտեսական միության կարգավորումների վերաբերյալ պաստառներ, մշակել և տարածել Միության մաքսային կարգավորումների վերաբերյալ առնվազն 3 տեղեկատվական նյութ, ինչպես նաև մշակել և զանգվածային լրատվության միջոցներով տարածել Միության մաքսային կարգավորումների վերաբերյալ առնվազն 3 տեսաձայնագրություն:

Հաշվի առնելով այն հանգամանքը, որ ՀՀ պետական եկամուտների կոմիտեի կողմից ինչպես ՀՀ պետական եկամուտների կոմիտեի պաշտոնական ինտերնետային կայքի, այնպես էլ այլ միջոցներով պարբերաբար իրականացվում են մաքսային օրենսդրությամբ սահմանված կարգավորումների վերաբերյալ իրազեկման աշխատանք​ներ, առաջարկվող միջոցառումների վերաբերյալ հայտնում ենք, որ նախևառաջ անհրաժեշտ է հստակեցնել, թե Եվրասիական տնտեսական միության իրավունքի մասը կազմող իրավական ակտերով և (կամ) Հայաստանի Հանրապետության ազգային օրենսդրությամբ սահմանված մաքսային որ իրավահարաբերությունները կարգավորող դրույթների առնչությամբ է անհրաժեշտ իրականացնել իրազեկման աշխատանքներ: Բացի նշվածից, հիմնավորված չէ նաև 2-րդ և 3-րդ միջոցառումների շրջանակներում ներկայացված տեսաձայնագրության կամ տեղեկատ​վական նյութի քանակների սահմանումը (առնվազն 3 հատ): Միաժամանակ, հայտնում ենք, որ նշված երկու միջոցառումներն, ըստ էության, կրկնում են միմյանց:

Հաշվի առնելով վերոգրյալը՝ հայտնում ենք, որ նշված տեսքով միջոցառումների սահմանումը նպատակահարմար չենք համարում և առաջարկում ենք ծրագրի 84-րդ կետում հստակ սահմանել իրազեկման ենթակա՝ մաքսային օրենսդրությանն առնչվող կարգավորումները: 


	Ընդունվել է
	Կատարվել են համապատասխան փոփոխություններ

	16. 
	ՀՀ գլխավոր դատախազություն
2019թ. դեկտեմբերի 2-ի թիվ 04/20/16629-19 գրություն
	Նախագծի՝ Մարդու իրավունքների պաշտպանության ազգային ռազմավարությունից բխող 2020-2022 թթ. գործողությունների ծրագրի՝ (2-րդ hավելված) 34-րդ կետով նախատեսվում է օրենսդրորեն ամրապնդել իրավապաշտպան գործունեություն իրականացնող անձանց քրեաիրավական պաշտպանության երաշխիքները: 

Այս միջոցառման հետ կապված նախ անհրաժեշտ ենք համարում նշել, որ «իրավապաշտպան» եզրույթն ինքնին անորոշ է և կարող է հանգեցնել հայեցողական՝ նախանշված ծավալից լայն կամ նեղ մեկնաբանման: Մասնավորապես, արդյո՞ք այս կետի իմաստով փաստաբանը կամ մարդու իրավունքների ոլորտում գործունեություն իրականացնող հասարակական կազմակերպության ներկայացուցիչը համարվում է իրավապաշտպան գործունեություն իրականացնող անձ:  

Երկրորդ՝ անհասկանալի է այն, թե որքանո՞վ են իրավապաշտպան գործունեություն իրականացնող անձանց քրեաիրավական պաշտպանության երաշխիքները համընկնում քրեական և քրեադատավարական համընդհանուր ճանաչում ստացած սկզբունքների հետ:

Երրորդ՝ ակնկալվող երկու անմիջական արդյունքից մեկով նշվում է, որ «կատարվել է ուսումնասիրություն իրավապաշտպան գործունեությյուն իրականացնող անձանց քրեաիրավական պաշտպանությանն առնչվող միջազգային չափանիշների և լավագույն փորձի վերաբերյալ»: Այս առնչությամբ գտնում ենք, որ նախ պետք է կատարվեր միջազգային փորձի ուսումնասիրություն՝ պարզելու համար այլ պետություններում այդպիսի կարգավորումների առկայությունն ընդհանրապես, նոր միայն այն քննարկման առարկա դարձվեր և ներառվեր Նախագծում: 


	Ընդունվել է
	Կատարվել են համապատասխան փոփոխություններ

	17. 
	Բարձրագույն դատական խորհուրդ
	1.Նախագծի 1-ին կետի 1-ին ենթակետով հաստատվող Մարդու իրավունքների պաշտպանության ազգային ռազմավարության 6-րդ բաժնի «Ռազմավարության և գործողությունների ծրագրի իրականացման մշտադիտարկումը» վերտառությամբ մասում Համակարգող խորհրդի կազմից առաջարկվում է հանել «ՀՀ բարձրագույն դատական խորհրդի անդամը (համաձայնությամ),» բառերը:

2. Նախագծի 1-ին կետի 2-րդ ենթակետով հաստատվող Մարդու իրավունքների պաշտպանության ազգային ռազմավարությունից բխող 2020-2022 թթ. գործողությունների ծրագրի (այսուհետ՝ Ծրագիր) թիվ 1, 7, 26, 35 գործողությունների «համակատարող» սյունակում առաջարկվում է «ՀՀ բարձրագույն դատական խորհուրդ՝ համաձայնությամբ» բառերը փոխարինել «Դատավորների ընդհանուր ժողովի ուսումնական հարցերի հանձնաժողով՝ համաձայնությամբ» բառերով, իսկ թիվ 40 գործողությունների «համակատարող» սյունակում առաջարկվում է ավելացնել «Դատավորների ընդհանուր ժողովի ուսումնական հարցերի հանձնաժողով՝ համաձայնությամբ» բառերը՝ հաշվի առնելով, որ նախանշված գործողությունների իրականացումն անմիջականորեն առնչվում է վերջինիս ՀՀ օրենսդրությամբ վերապահված իրավասությունների հետ:

3.Ծրագրի թիվ 12, 14, 21, 29, 30, 31, 32, 37 և 78 գործողությունների «համակատարող» սյունակից առաջարկվում է հանել Բարձրագույն դատական խորհրդին` հաշվի առնելով, որ նախանշված գործողությունների իրականացումն ուղղակիորեն չի առնչվում Բարձրագույն դատական խորհրդի գործառույթների հետ:

Միաժամանակ հարկ է նշել, որ Բարձրագույն դատական խորհուրդը և Դատական դեպարտամենտը մարդու իրավունքների պաշտպանության ոլորտում օրենսդրական շարունակական բարեփոխումներին օժանդակելու նպատակով սահմանված կարգով համակարգում են համապատասխան իրավական ակտերը ՀՀ դատարաններում շրջանառելու, ստացված կարծիքները վերլուծելու, ամփոփելու և օրենսդրական փոփոխություն նախաձեռնող մարմիններին ներկայացնելու գործընթացի իրականացումն ապահովելու աշխատանքները:

4.Առաջարկվում է Ծրագրի թիվ 26 գործողության «համակատարող» սյունակից հանել, իսկ Ծրագրի թիվ 21, 29 և 45 գործողությունների ծրագրում ավելացնել Դատական դեպարտամենտին:
	Ընդունվել է
	Կատարվել են համապատասխան փոփոխություններ

	1. 
	ՀՀ քաղաքաշինության կոմիտե

2019թ. նոյեմբերի 29-ի թիվ 01/11.2/7013-2019 գրություն
	ՀՀ մարդու իրավունքների պաշտպանության ազգային ռազմավարության ծրագրի 8-րդ, 20-րդ, 50-րդ, 60-րդ, 73-րդ, 82-րդ կետերում որպես համակատարող մարմին ավելացնել ՀՀ քաղաքաշինության կոմիտեն,

Որոշման նախագծի 2-րդ կետում նշել համակարգող խորհրդի անվանումը:
	Ընդունվել է 
	Կատարվել են համապատասխան փոփոխություններ

	2. 
	Երևանի քաղաքապետարան

2019թ. նոյեմբերի 27-ի թիվ 01/7-114227հ գրություն 
	 Առաջարկում եմ նածագծի N1 հավելվածի 2.4-րդ կետի երկրորդ պարբերության երկրորդ նախադասությունը շարադրել հետևյալ խմբագրությամբ: «Ցածր կենսաթոշակները, դրա հետ մեկտեղ՝ կենսաթոշակների տրամադրման գործընթացում առաջացող դժվարությունները, (այդ թվում և կենսաթոշակներից բռնագանձում կատարելու երևույթները) անապահով ընտանիքների գնահատման ճշգրիտ չափանիշների և երիտասարդ (հատկապես անչափահաս երեխաներ ունեցող) ընտանիքների, ինչպես նաև վերարտադրողական տարիքի կանանց աջակցության օրենսդրական հենքի բացակայությունը առավել խոցելի են դարձնում սոցիալական աջակցության կարիք ունեցող այս խմբերի վիճակը»: 
Առաջարկվում է նախագծի N2 հավելվածի 73րդ կետը «նախատեսել երիտասարդ և երեխա ունեցող ընտանիքների» բառերից հետո լրացնել «ինչպես նաև վերարտադրողական տարիքի կանանց» բառերով:
Միջոցառումների կատարման ժամկետների և ակնկալվող արդյունքի վերաբերյալ, հայտնում եմ, որ Երևանի զարգացման 2019-2023թթ. հնգամյա ծրագրով ամրագրված միջոցառումների գծով կատարվելիք աշխատանքները հստակեցվում են յուրաքանչյուր տարվա Երևանի զարգացման ծրագրով, և Երևան քաղաքի բյուջեով՝ ներկայացված հայտերի շրջանակներում, նախատեսվում են ֆինանսական միջոցներ՝ ելնելով խնդիրների առաջնահերթությունից և ֆինանսական միջոցների առկայությունից:
	Ընդունվել է
	Կատարվել են համապատասխան փոփոխություններ

	3. 
	ՄԻԵԴ-ում ՀՀ ներկայացուցչի գրասենյակ
	Առաջարկություններ չեն ստացվել
	-
	-

	4. 
	ՀՀ հանրային հեռուստառադիոընկերության խորհուրդ
	Առաջարկություններ չեն ստացվել
	-
	-


